
En primeiro lugar, permítanme expresarlles un 
cordial saúdo en nome do Concello de Lugo. Son 
Jorge Bustos Atanasio, concelleiro de Xuventude 
e Deportes, e é un pracer dirixirme a vostedes 
nesta ocasión para presentarlles unha iniciativa 
que continúa e amplía o traballo emprendido o 
ano pasado, e que aspira a impactar positivamente 
na nosa comunidade e entorno de lecer.

Conscientes dos desafíos que enfrontamos en 
materia de consumo de alcohol, especialmente 
entre a mocidade, o Servicio de Adicións da 
Concellería de Xuventude e Deportes lanza “Á Túa 
Saúde: Non perdas o equilibrio”. Esta campaña 
(enmarcada no programa +XTi) levántase como 
un esforzo continuo, que ten como obxectivo 
concienciar e sensibilizar á nosa poboación 
en xeral, pero en particular á nosa mocidade, 
sobre a importancia do consumo responsable 
de alcohol e o importante papel que xogan os 
establecementos hostaleiros neste esforzo.

Nos últimos tempos, fomos testemuñas dunha 
tendencia preocupante: o comezo temprano do 
consumo de alcohol na mocidade. Como membros 
activos e respectados da nosa comunidade, entre 
todos xogamos un papel fundamental na creación 
de entornos de lecer que promovan a seguridade 
e o benestar de todos. É por iso que a presente 
campaña busca unir esforzos, compartindo 
valores de responsabilidade e compromiso 
cunha dispensación e consumo responsable.

Animámolos a unirse a esta iniciativa colocando 
un distintivo nos seus locais, sinalándoos 

como espazos seguros, onde se comprometen 
cunha dispensación responsable e saudable 
para os consumidores. Iso implicaría, a modo 
de exemplo, non servir a persoas visiblemente 
afectadas polos efectos do alcohol ou a menores 
de idade. Este distintivo será un símbolo 
visible para os consumidores, permitíndolles 
identificar qué locais colaboran coa iniciativa, 
estando aberto á participación de todos 
aqueles establecementos interesados. 

Ademáis, a campaña conta cunha serie de 
material de divulgación que tamén será 
entregado aos locais participantes, como 
flyers e posavasos coa imaxe da campaña.

Xuntos, podemos facer que as nosas rúas 
sexan máis seguras, os nosos ambientes máis 
responsables e as nosas experiencias máis 
enriquecedoras. Para nós, o seu compromiso e 
participación é moi importante, xunto con outras 
accións, en prol do benestar da nosa cidade 
en xeral e da nosa mocidade en particular. 

Agradezo de antemán a súa consideración e apoio 
nesta causa. Esperamos contar con vostedes 
para seguir construíndo xuntos un Lugo onde a 
diversión e a responsabilidade vaian da man.

Atentamente,

Jorge Bustos Atanasio
Concelleiro de Xuventude e Deportes
Concello de Lugo

Non perdas o equilibrio

